
SWM ENVIRONMENT LANCAR FASILITI KITARECYCLE KE-101 DI NEGERI SEMBILAN 

BERSAMA HENGYUAN REFINING COMPANY BERHAD 

 

SEREMBAN, 24 APRIL 2026 – SWM Environment Sdn. Bhd, terus memperkukuhkan 

komitmennya dalam memacu amalan kelestarian apabila melancarkan Pusat Pandu Lalu 

(Drive-Thru) KITARecycle ke-101 di Negeri Sembilan, hasil kolaborasi strategik bersama 

Hengyuan Refining Company Berhad. 

 

Majlis perasmian telah disempurnakan oleh Pengurus Besar SWM Environment Sdn Bhd, 

Mohd Norlisam bin Mohd Nordin, dengan kehadiran Ketua Pegawai Eksekutif Hengyuan 

Refining Company Berhad, Luke Yin Lujiang dan Pengarah Negeri, SWCorp Negeri Sembilan, 

Khairul Adha bin Ab Mutalib, bersama wakil agensi berkaitan. 

 

Menurut Mohd Norlisam, ini merupakan manifestasi kejayaan sinergi bersama entiti swasta 

dan kerajaan dalam memperkasa agenda kelestarian serta menyumbang kepada peralihan 

ke arah ekonomi kitaran yang mampan.  

 

“Kerjasama bersama Hengyuan Refining Company Berhad membuktikan bahawa industri, 

termasuk sektor minyak dan gas, mampu memainkan peranan strategik dalam menyokong 

agenda ESG dan ekonomi kitaran. Ini mencerminkan komitmen kolektif dalam memacu 

tanggungjawab pemeliharaan alam sekitar secara lebih progresif dan berimpak tinggi,” 

katanya. 

 

Kutipan 2025 Cecah 893 Tan, Rekod Peningkatan 23.3% 

 

Program KITARecycle terus menunjukkan momentum pertumbuhan yang  

memberangsangkan. Pada tahun 2025, jumlah kutipan keseluruhan mencapai sebanyak 893 

tan, meningkat sebanyak 23.3% berbanding 724tan pada tahun 2024, dan jauh mengatasi 

460 tan pada tahun 2023. 

 

Trend peningkatan ini mencerminkan perubahan positif masyarakat, peningkatan tahap 

kesedaran serta penglibatan aktif komuniti dan industri dalam amalan pengasingan dan kitar 

semula sisa. 

 

Kolaborasi Strategik Pemacu ESG 

 

Program KITARecycle terus mendapat sokongan kukuh daripada sektor swasta termasuk 

pemaju perumahan dan industri minyak dan gas, serta sokongan berterusan agensi Kerajaan 

termasuk daripada Kerajaan Negeri Sembilan dalam menyediakan fasiliti dan memperkukuh 

infrastruktur kitar semula.  

 



 
Pendekatan kolaboratif ini sejajar dengan prinsip Environmental, Social and Governance 

(ESG) serta menyokong aspirasi negara ke arah pembangunan mampan dan pengurangan 

pelupusan sisa  tapak pelupusan. 

 

Fasiliti pandu lalu KITARecycle ini menyediakan kemudahan yang lebih efisien, sistematik dan 

mesra pengguna kepada pekerja dan komuniti setempat, sekali gus membudayakan amalan 

kitar semula sebagai gaya hidup harian yang mampan. 

 

SWM Environment komited untuk terus memperluaskan rangkaian fasiliti KITARecycle serta 

memperkukuh kolaborasi strategik bersama rakan industri dan agensi kerajaan demi 

merealisasikan Negeri Sembilan yang lebih bersih, hijau dan lestari.  

 

Untuk maklumat lanjut, orang ramai boleh menghubungi Talian Indahkan Malaysia di 1-800-

88-7472, menghantar mesej melalui WhatsApp di 012-618 0082 atau melayari laman web 

rasmi https://swm-environment.com.  

 

 

 

-TAMAT- 

 

 

MENGENAI SWM ENVIRONMENT SDN. BHD. 

 

SWM Environment Sdn. Bhd. adalah sebuah syarikat konsesi perkhidmatan pengurusan sisa 

pepejal dan pembersihan awam di Negeri Sembilan, Melaka, dan Johor yang dilantik oleh 

Kerajaan Malaysia di bawah Akta Pengurusan Sisa Pepejal dan Pembersihan Awam 2007 

(Akta 672).  SWM Environment mempunyai seramai 12,000 orang pekerja dan memberi 

perkhidmatan kepada 26 Pihak Berkuasa Tempatan (PBT) dan lebih 5.1 juta penduduk 

merangkumi 1.5 juta premis kediaman dan komersial.  

 

SWM Environment turut memainkan peranan penting dalam aspek pendidikan masyarakat 

melalui inisiatif Komunikasi, Pendidikan dan Kesedaran Awam (CEPA) berkaitan pengurusan 

sisa pepejal secara mampan dengan kaedah pengasingan sisa di punca (SAS) dan 

pendigitalan program kitar semula berganjaran (KITARecycle) sejajar dengan aspirasi negara 

ke arah Ekonomi Kitaran (Circular Economy).  Program KITARecycle merupakan satu 

ekosistem kitar semula yang inovatif, telus dan inklusif bagi menggalakkan komuniti 

melaksanakan aktiviti kitar semula dan mengumpul mata ganjaran KITARecycle (Recycle 

Points - RP) yang boleh ditebus kepada tunai melalui perbankan dalam talian.  Muat turun 

aplikasi KITARecycle melalui Apple App Store dan Google Play Store, atau melayari laman 

web rasmi www.kitarecycle.com. 

 

Dengan pendekatan holistik berteraskan inovasi, teknologi, kelestarian, dan penglibatan 

komuniti, SWM Environment kekal komited untuk memacu reformasi pembersihan awam bagi 

mewujudkan persekitaran yang lebih lebih bersih, hijau, dan mampan untuk generasi kini dan 

masa hadapan. 



 
 

Untuk keterangan lanjut, sila hubungi: 

 

Puan Nurul Liza Binti Mohd Najib 

Pengurus 

Jabatan Komunikasi Korporat & Hal Ehwal Kerajaan (Negeri Sembilan & Melaka) 

SWM Environment Sdn. Bhd. (Pejabat Wilayah Negeri Sembilan) 

Tel : 06 – 6014280/ 012 – 684 7168 

E-mel : nurulliza.najib@swmsb.com 

mailto:nurulliza.najib@swmsb.com

